
Framsidebiletet er plakaten som vart sendt ut til alle kommunar i fylket og alle fylkeskommunale 
institusjonar saman med informasjon om kva som var planlagt i løpet av året og oppmoding om å lage eigne 
arrangement og mangfaldiggjere desse. Denne plakaten er laga på Grunnlovsjubileumssekretariatet på 
Stortinget sin mal og har tema som har vore brukt gjennom heile jubileumsåret i heile landet.  

  



Rapport om grunnlovsjubileet side 3/24 

Samandrag 

Grunnlovsjubileet 1814-2014 har vore feira over heile landet gjennom året. Hordaland fylkeskommune 
(HFK) har også sett sitt preg på feiringa med eigne arrangement både åleine og i samarbeid med andre 
institusjonar og organisasjonar. Ein har gjennom året forsøkt å vise noko av det fylkeskommunen driv med i 
det daglege, og kva relevans det har i eit jubileumsår for Grunnlova. Hordalendingane har vore kreative og 
ei rekkje arrangement, utstillingar, foredrag og forestillingar har vore til glede for innbyggjarane. 
Fylkeskommunen har gjennom sine kanalar fremja både eigne og andre sine arrangement. Eit oversyn over 
kor mange som deltok gjev eit inntrykk av storleiken, men mange fleire har vonaleg fått teke del i delar av 
dette gjennom media og ved å delta på andre arrangement i jubileumsåret. Tall Ships Races var eit 
hovudarrangement der fylkeskommunen medverka økonomisk, men er ikkje omtala i denne rapporten. 
Utover i rapporten vil dei fylkeskommunale arrangementa bli synleggjort, og det vert vist til nettartiklar med 
meir informasjon.  
 

Arrangement - estimert tal publikum, deltakarar og aktørar 

Vardebrenning for Grunnlova 16.02 300 

Kokkekamp for Grunnlova 23.04 40 

Premietur til Eidsvoll for elevar i vgs 12.05 10 

Festmiddag for Grunnlova 14.05 200 

Kvit dame i fylkeskommunen si kantine 16.05 200 

Grunnlovsseilasen 2014 anløp og allting 31.05 400 

The Thing Trail 23.06 50 

Leik og liv i 1814 - turnéen hausten 2014 2140 

Kulturminnemarkering i Christieparken 20.10 70 

Frå ting til ting - seminar 27.11 90 

SUM 3500 

 

Bakgrunn 

Hordaland fylkeskommune vart oppmoda av nasjonale aktørar og Bergen kommune om å setje ned 
koordinerande komitear for Stemmerettsjubileet 2013 og Grunnlovsjubileet 2014 i Hordaland. Fylkesutvalet 
vedtok i mai 2012 at det skulle setjast ned ein komité som skulle koordinere begge jubilea og halde kontakt 
med nasjonale og lokale aktørar. Komiteen har vore leia av fylkesvaraordførar Mona H. Hellesnes, og 
representantar frå alle samarbeidskommunane i Hordaland har delteke på møta gjennom åra. Komiteen 
planla nokre eigne arrangement i løpet av jubilea, og skulle også ha ein koordinerande funksjon med 
informasjon og formidling.  
 
Grunnlova sitt 200-årsjubileum har hatt tre overordna mål for feiringa: 

 Byggje meir kunnskap om Grunnlova og kva ho har hatt å seie 
 Skape auka deltaking og engasjement i demokratiske prosessar 
 Vere ein brei og inkluderande folkefest i heile landet 

 

Ressursar 

Grunnlovsjubileet 2014 vart i budsjettet for 2014 avsett med kr. 500 000, der 200 000 av desse var 
øyremerka til Hardanger2014. Midlane vart lagt til fylkesarkivet under Kultur- og idrettsavdelinga. Fleire 
andre avdelingar og seksjonar i fylkeskommunen har også bidrege med midlar til 
grunnlovsjubileumsarrangement. Laila Melkevoll vart tilsett som rådgjevar i prosjektet med ansvar for 
koordinering og gjennomføring av arrangementa i fylkeskommunal regi. Melkevoll hadde 100% stilling frå 
februar til mai, og heldt fram i redusert stilling ut året. Gjennom samarbeid på tvers mellom seksjonar har 
ein oppnådd å nå fleire og kome fram med ein breiare profil i jubileumsåret. Både opplæringavdelinga, 
regionalavdelinga og organisasjonsavdelinga har bidrege aktivt med midlar og personalressursar for 
gjennomføringa av enkeltarrangement. Samarbeid med andre institusjonar, både i det offentlege, private og 
i sivilsamfunnet har også ført til eit stort mangfald i feiringa.  

Formidling av arrangement vart eit hovudansvar for koordinator med ansvar for følgjande nettressursar: 
 
Facebooksider: https://www.facebook.com/grunnlovsjubileet2014hordaland. Desse sidene vert ståande 
som eit lett tilgjengeleg oversyn over alle arrangement. Gå gjerne inn der for å sjå bilete og oppdateringar 
frå det som har skjedd gjennom året.  
 
Nettsider: http://www.hordaland.no/grunnlovsjubileet 
Nettsidene vart brukt til å formidle informasjon, med eigne artiklar for enkelte av arrangementa. 
Den sentrale kalenderen for jubileet vart mykje brukt av aktørar over heile landet, og sjå alle arrangement i 
Hordaland her. Her ligg alle fylkeskommunen sine arrangement, saman med ei imponerande rekkje andre 
frå heile fylket.  
 
Hardanger2014 har stått i ei særstilling med eit stort regionalprosjekt som har fått midlar over tre år, der det 
siste vart løyvt over potten til jubileet. Koordinator i fylkeskommunen har hatt mykje kontakt med 
arrangørane i Hardanger2014 gjennom året, og vil tilrå å ta ein kikk på nettsidene og facebooksidene deira 
for å få eit inntrykk av alt som har gått føre seg både i Hardanger og på veg til og i hovudstaden. Les meir 
på Hardanger2014 og https://www.facebook.com/hardanger2014. 
 
Skjematisk oversyn over bruk av midlar avsett til feiringa av grunnlovsjubileet.  

  UT 
 Hardanger2014 200000 

Marknadsføring Vardebrenning for Grunnlova 20000 

Menykonkurransen 30000 

Festmøte og festmiddag  133000 

Grunnlovsseilasen 20000 

Støtte regionalt arrangement i Sunnhordland 20000 

The Thing Trail 16000 

Forestillingsturneen Leik og Liv i 1814 30000 

Kulturminnemarkering Christieparken 28000 

Tingstadseminar 60000 

Marknadsføringstiltak  3000 

Premietur til Eidsvoll for elevar i menykonkurransen 10000 

SUM 570000 

  INN 
 Pott til Grunnlovsjubileet løyvt i budsjettet for 2014 500000 

Støtte frå Riksantikvaren til kulturminnemarkering 30000 

Medfinansiering til Grunnlovsseilasen 2014 frå Bergen kommune 10000 

Medfinansiering frå regionalavdelinga i HFK til menykonkurransen 20000 

Medfinansiering frå opplæringavdelinga i HFK til menykonkurransen 10000 

SUM 570000 

 
 
Barn og unge har vore ei særskilt satsing for markeringa av 
Grunnlovsjubileet. Dette biletet er henta frå Facebooksidene til ordføraren i 
Meland og er Grunnlov frå ein barnehage.  

Arrangement i fylkeskommunal regi og i samarbeid med andre 
Vardebrenning for Grunnlova  
16. februar, søndagen nærast i tid til den historiske dagen då brevet om 
val til Riksforsamlinga gjekk til alle kyrkjer i landet, var den offisielle 
opningsdagen for grunnlovsjubileet. Samstundes med at HMK Harald tala 
for dei frammøtte på Eidsvoll og for alle fjernsynssjåarane, tendest åtte 
vardar vest for Bergen. Dette initiativet kom opp i Region Vest, og turlaga 
lokalt stod for gjennomføringa. Hordaland fylkeskommune bidrog til 
marknadsføring og med representasjon på to av vardane, 
fylkesvaraordførar Mona H. Hellesnes på Turøyvarden og fylkesordførar 
Tom-Christer Nilsen på varden på Askøy.  

 
       Varden på Askøy, foto Torstein Thorsen 
 

I år feirar heile landet at Grunnlova 
vår er to hundre år. Her ute ved 
havet startar vi markeringa allereie 
i dag. Vardebrenninga skal vera ei 
synleg markering som minner oss 
om kor viktig Grunnlova har vore 
for utviklinga i landet, for 
demokratiet vårt og fridomen vår, 
og at vi også i framtida må verna 
om Grunnlova dersom vi vil ha det 
fritt og godt som i dag. 

       Foto frå turlaget, Turøyvarden  

 
Utdrag frå tala som vart halden på alle vardetenningane i Region 
Ves. Sjå bilete over vardane til venstre.  
 
 
 
 

 

Historisk festmeny for Hordaland 2014 
 
I samarbeid med Norsk Sjømatsenter og Fylkesmannen i Hordaland 
arrangerte HFK ein konkurranse om å lage historisk festmeny for 
Hordaland. Både opplæringsdirektør og direktør for regional utvikling 
deltok inn i dette med formidling til skulane og økonomisk bidrag.  
 
Dette vart eit stort prosjekt i feiringa, og detaljar om arbeidet med 
festmenyen kan lesast på denne nettsida 
http://www.hordaland.no/festmeny 
 
NRK Hordaland streama konkurransen direkte, og Bergens Tidende 
dekka også konkurransen. Deltakarane som konkurrerte var plukka 
ut av juryen på førehand etter innsende menyframlegg, og elevar frå 
Sandsli vgs, Sotra vgs, Håheim Gard og Bergsdalstunet. Juryen og 
publikum hadde ein god ettermiddag med mykje gode smaksprøver, 
og eit vanskeleg runde for å velje ut vinnarane.  
 
Vinnarmenyen kan lesast i neste avsnitt i rapporten. 

   Faksimile av konkurranseinvitasjonen  

Deltakarar i konkurransen saman med juryen i amfiet på Norsk Sjømatsenter. Foto: Laila Melkevoll. Fotoalbum på Facebook her. 

 
 

 
 
 
 
 
 
 
 

 
 

Vinnarrettane – og sidan kaka var så god, så la dommarane til denne i menyen. Foto Laila Melkevoll 
 
 
 
 
 
 
 
 
 
 
 
 
 
 
 
 
 
 
Elevane som deltok fekk ein tur til Eidsvoll og Stortinget i premie 13. mai, og dette var ein lærerik dag for alle som deltok 

 

Rikssalen i Eidsvollsbygningen Møte med Hordalandsbenken i Vandrehallen på Stortinget same dagen 
som endringsframlegga til Grunnlova var oppe til votering.  

Foto: Laila Melkevoll 

Festmøte og festmiddag for Grunnlova  
I samarbeid med Universitetet i Bergen og Bergen kommune 
var HFK felles vertskap for festmøte i Korskirken og 
festmiddag på Grand der representantar for alle var invitert 
saman med alle kommunar i fylket, sivilsamfunn og dei tre 
statsmaktene, i tillegg til samarbeidspartar til vertskapet.  
 
Universitetet i Bergen inviterte Hordaland fylkeskommune og 
Bergen kommune med til å vere felles vertskap for ei 
festmarkering av Grunnlovsjubileet som ein del av 
jubileumsveka rundt nasjonaldagen. Den 14. mai vart det 
invitert til festmøte i Korskirken klokka 18 der historiske taler 
frå 1814 vart framført med påfølgjande kommentarar frå 
forskarar og musikalske innslag. Festlyden som var invitert til 
festmiddagen etterpå var med, og arrangementet var ope 
også for publikum elles. 
 
Festmiddagen på Grand selskapslokaler vart eit høgdepunkt, 
med eit flott program med representasjon ved Statsminister 
Erna Solberg på videohelsing, vertskapet frå UiB, Bergen 
kommune og Hordaland fylkeskommune, kunstnarleg innslag, 
takk for maten-tale ved Erling Gjelsvik og god mat og drikke. 
Menyen kan ein sjå i faksimile under, og vonaleg vil ein ved 
neste 200-års jubileum her vest sjå i arkivet etter kva vi 
serverte i 2014. Det inspirerte festkomiteen i 2014.  

 
 

Festmøtet i Korskirken vart ei stor oppleving for ei fullsett kyrkje med historiske taler, foredrag og musikk. 

Vokalensemblet Skrik framførte verk 
frå sin Grunnlovsjubileumskonsert.  
 
 

Både 
festlyden og 
mat og drikke 
på festbordet 
representerte 
Hordaland 
denne 
kvelden. 
 

Dette biletet gjekk ut som takkehelsing til alle som deltok.                 Lite foto: Laila Melkevoll 
 
 
Alle foto av frå festdagen for Grunnlova er tekne av Thor Brødreskift for UiB.   

Dagen før 17. mai fekk også alle tilsette i 
fylkesadministrasjonen smake «den beste hvite damen jeg 
har smakt», sitat frå Hanne Frosta, då fylkesordførar Tom-
Christer Nilsen ønskte god nasjonaldag til alle på fylkeshuset 
med å spandere kake. Konditorelevane ved Sandsli 
videregående skole, Patrycja og Martine, hadde produsert ei 
mengde kaker til oss, og kantina hadde sett sosakjøt på 
menyen. Heile veka før 17. mai hadde kantina historiske 
rettar, og prinsefisk vart uformelt kåra til den beste lunsjen. 
Sjølvsagt måtte også dei tilsette på fylkeshuset få smake 
noko av alt det gode som var førebudd i jubileumsveka.   

Grunnlovsseilasen 2014 – anløp og allting for ungdom 
 
Grunnlovsseilasen var initiert av blant andre Fylkesmannen i Troms, Troms fylkeskommune, Polarinstituttet 
og ei rekkje andre. Skonnerten Anna Rogde segla heile kysten rundt og arrangere allting for ungdom. 
Erklæringar frå alle hamner vart leverte til Stortingspresidenten og brakt til Eidsvoll 6. juni. Ungdomspolitisk 
utval i Hordaland og Ungdommens bystyre i Bergen engasjerte seg i arbeidet med å få inn fråsegner frå 
ungdom i fylket og Bergens Tidende v/BTbatt bidrog også til mangfaldiggjering av oppmoding til 
lesarinnlegg.  
 

 
 
Program og vertskap står oppført i sin heilskap på neste side, og det vart ein festdag ved Dramshusens 
Skur på Bryggen. Festspillene i Bergen bidrog med å mangfaldiggjere programmet for dagen, og alle 
frammøtte hadde ei flott oppleving med kultur, demokrati, miljø og vandring på historisk grunn.  
 

 

 
Faksimile frå rapporten til Grunnlovsseilasen 2014 
 

 
Anna Rogde, verdas eldste seglande skonnert, med heile besetninga for Grunnlovsseilasen 2014 om bord saman med 
ungdomsrepresentantar for Hordaland og Bergen, eksortert inn Vågen av Vengebåten Enigheden, Redningsskøyta og historiske fartøy 
frå Bergen, alt i strålande mai-ver der Vestlandet viste seg frå si finaste side midt under festspela. Foto: Laila Melkevoll  

Fråsegna frå alltinget levert til alltingspresidenten av leiar i UFU         Ungdommar frå heile Hordaland ombord på Anna Rogde 
Agnes Hoshovde Bernes og representant frå Ungdommens Bystyre           Foto: Laila Melkevoll 
Martin Blytt.  

The Thing Trail  
 
The Thing Trail, turen til tingstader i Vesterlei, var eit prosjekt i regi 
av Tusenårsstaden Gulatinget i samarbeid med M/S Nybakks vener, 
og alle fylkeskommunane på Vestlandet var inviterte til å vere 
vertskap på kvar sin tingstad på turen.  
 
Mona H. Hellesnes representerte på arrangement på Orknøyane 23. 
juni i samarbeid med M/S Nybakks venner og aktuelle avdelingar i 
Hordaland fylkeskommune som har samarbeid med dei. 
 

Med seg til Orknøyane hadde Hellesnes 
med seg bokgåver sett saman av 
fylkesbiblioteket og mange eksemplar av 
eit foredrag av Knut Helle halde i 
samband med vitjing året før.  
 
The Thing Trail hadde sin store finale på 
Gulatinget i slutten av juni, som var Sogn 
og Fjordane fylkeskommune sitt 
hovudarrangement, og også nært knytta til kommunane i Nordhordland.  
 
Les heile nettsaka frå vitjinga på Orknøyane. 
 

 

Leik og liv i 1814 – ein forestillingsturné i Hordaland  
 
I samarbeid med forteljar og skodespelar Merete Gauden 
har Hordaland fylkeskommune tilbode alle folkebiblioteka i 
fylket å ta inn i sitt haustprogram ei framsyning om korleis 
barn levde og kva dei leika med i 1814. Framsyninga 
hadde premiere på Lindås bibliotek 16. september og vart 
vist over heile fylket, i 22 kommunar og nærare 40 visingar. 
Turneen kom i stand som eit spleiselag mellom stat, 
fylkeskommune og kommunane for å få fleire arrangement 
i biblioteka. I tråd med biblioteka sitt nye samfunnsoppdrag 
om å vere ein møteplass og arena for debatt, så var dette 
ein prøvestein for fylkesbiblioteket som produsent. 
Tilbakemeldingane frå barn og vaksne var gode og kan 
lesast i kapittelet med faksimiler frå presseoppslaga. For 
fylkeskommunen var det viktig å ha arrangement i 
jubileumsåret i heile fylket, og turneplanen viser dette. I 
tillegg til desse 36 framsyningane kom det ytterlegare 15 
framsyningar etter at tunéplanen var lagt ut.  

 
 
 
 
 
 
 
 
På premieren i den meiropne filialen til Lindås bibliotek på 
Lindås, så var også NRK til stades og intervjua elevar frå 
Lindås skule etter framsyning. Over 2000 born har fått sett 
denne forestillinga i heile fylket, noko som er eit stort løft for 
heilskapen i jubileumsåret.  
 

Les nettsaka på hordaland.no frå premieren.  

Kulturminnemarkering i Christieparken  
 
Hordaland fylkeskommune inviterte i høve 
grunnlovsjubileet til kulturminnemarkering i 
Christieparken på Årstad i Bergen måndag 
20. oktober klokka 14. 
 
Arrangementet var til etter oppmoding frå 
Riksantikvaren, som og støtta det økonomisk.  
 
Det var ei historisk vandring i parken saman 
med blant andre fylkesvaraordførar Mona H. 
Hellesnes, forfattar av biografien om W.F.K. 
Christie - Runar Jordåen, og spesialrådgjevar 
i seksjon for kulturminnevern og museum 
Erlend Hofstad. Hofstad var ein av 
forfattarane av boka om Eidsvollsmennenes 
hus, som hadde boklansering i Bergen 3. september. Kronikken om denne kan lesast i kapittelet med 
presseklipp. Mannskoret Arme Riddere song blant anna Christiekantaten av Edvard Grieg og Andreas 
Munch, skriven til avdukinga av Christie-statuen 17. mai 1868, og aldri framført sidan.  
 
Christieparkens venner gav oss omvising i Christie mølle, og sidan det tidvis regna godt kunne også mølla 
gå og mange fekk med seg mjølposar heim. Det blei servert tradisjonsrike skillingsbollar og kaffi. 
  
Hordaland fylkeskommune ved seksjon for kulturminnevern og museum var ansvarlege for arrangementet. 
Arrangementet ein del av Christiedagen i samarbeid med Universitetet i Bergen og Riksantikvaren. Seinare 
på kvelden deltok Mannskoret Arme Riddere med kantata også på lanseringa av biografien om Christie på 
Litteraturhuset.  
  
Invitasjon med fullt program for markeringa. 
 
Etter arrangementet vart det lagt ut ei fyldig nettsak med bilete.  
 
Alle som kom fekk brosjyra under med informasjon om parken, Eidsvollsmannen Christie, og programmet for dagen. 
Denne kan også lastast ned på denne lenkja. 
 
Ei særskilt rolle i Christieparken har Christieparkens venner under leiing av den spreke entusiasten Willy Monsen. Mølla 
i parken vart sett opp på dugnad i 2004, og filmen om dette arbeidet har HFK fått i 50 eksemplar til distribusjon til 
skulebiblioteka i fylket.  
 

Omvising i Christie mølle med Willy Monsen som fortel, og bilete av mølla som fortel noko om kva nedbørsmengder det var den dagen.  
          Foto: Bjarte Brask Eriksen 

Frå ting til ting – seminar saman med Riksantikvaren  
 
I høve grunnlovsjubileet 2014 inviterte Riksantikvaren og Hordaland fylkeskommune til seminaret «Fra ting 
til ting – tingets arkeologi og historie» på Bryggens Museum i Bergen torsdag 27.november 2014. 
 
Seminaret ville få fram tinget som arkeologisk kulturminne og kaste lys over dei lange liner i historia til det 
folkestyret vi har i dag: Er det ein kontinuitet frå dei tidlegaste tinga til grunnlova av 1814 og dagens 
Storting? Korleis såg tingstadene fysisk ut, korleis var dei geografisk plassert og kva aktivitetar fann stad? 
 
Dette seminaret vart det avsluttande arrangementet for HFK i Grunnlovsjubileumsåret, og såleis ei verdig 
finale der historie, arkeologi, jus og politikk møttest. Oppsummeringa ved prof. Jørn Øyrehagen Sunde 
peika framover og sende publikum heim med mange intrykk. Alle foredrag vart filma, og dei fleste vert å 
finne på fylkeskommunen sin YouTube-kanal saman med presentasjonane.  
 
Oppsummering av Knut Helle sitt foredrag.  
 
Seminaret var gratis og ope for alle, og om lag 85 personar deltok. Sjå faksimile av programmet på neste 
side.  
 

 
Gode samarbeidspartnarar framfor lunsjetande seminardeltakarar. Frå venstre: Atle Omland, Riksantikvaren, Mona Røssvik Strømme, 
representant for politiksk leiing i Hordaland fylkeskommune, Hanna Kosonen Geiran, Riksantikvaren, Frode Iversen, Universitetet i 
Oslo og Universitetsmuseet i Oslo og Anna Elisa Tryti, direktør for Kultur- og Idrettsavdelinga i Hordaland fylkeskommune. Saman med 
Jens Rytter og Elin Rotevatn i Riksantikvaren, Anne Aune og Laila Melkevoll i Hordaland fylkeskommune var dette prosjektleiinga for 
tingstadseminaret.  
 
           Foto: Laila Melkevoll 



Rapport om grunnlovsjubileet side 15/24 

 
 
Den enkle lunsjen vart oppgradert til ein festlunsj med rettar med historier knytt til seg. Dette var høveleg for 
eit historisk seminar og leverandøren fekk med seg mange godord for smaksopplevinga. 

 
 
 
 
 
 
 
 
 
 
 
 
 

Festlunsjen klar til servering i Gullskoen kafe på Bymuseet        Plakatutstilling over tingstader sett opp for høvet 
    Foto: Laila Melkevoll     Foto: Elin Rotevatn  

Presseklipp  

Vardebrenning for Grunnlova 16. februar 

Festmeny for Hordaland 
 
 
 
 
 

 
 
 
 
 
 
 
 
NRK Hordaland sende heile kokkekonkurransen direkte på nett-tv og 
laga denne saka med vinnarane 
http://www.nrk.no/hordaland/bergsdalstunet-vant-kokkekampen-
1.11677340 

Leik og liv i 1814 

Kulturminnemarkering 

NRK Hordaland dekka deler av markeringa i ettermiddagssendinga, og klippa frå radio kan høyrast på 
denne lenkja. 
 
Eit amatøropptak av kantaten vart også gjort, og kan sjåast på YouTube. 

Eksterne rapportar 

Universitetet i Bergen 
Hordaland fylkeskommune samarbeidde som vist tidlegare i rapporten om fleire store arrangement og vi 
medverka til marknadsføring av kvarandre sine arrangement. Dette går fram av rapporten som UiB har 
laga, og som ligg ved som pdf i denne rapporten.  

Grunnlovsseilasen 2014 
Grunnlovsseilasen vart det største enkeltståande arrangementet under grunnlovsjubileet, og er såleis heilt 
unikt i sitt slag. Heile rapporten frå seilasen kan lesast her. 
 

Fråsegn frå allting for Ungdom  
Heile fråsegna som lagt fram for fylkestinget i Hordaland og for bystyret i Bergen kan lesast her 
 

Takk til  

Fylkesvaraordførar og leiar i komiteen for grunnlovsjubileumsåret, Mona H. Hellesnes, for gode drøftingar 
om planar, representasjon og bidrag frå fylkesrådmannens stab i kommunikasjon og administrasjon, og 
medlemer elles i den koordinerande komiteen, samt Mona Røsvik Strømme for representasjon. Kultur- og 
idrettsavdelinga ved direktør Anna Elisa Tryti og mange i hennar stab for merkantilt arbeid og særskilt for 
tingstadseminaret. Fylkesarkivar Anne Aune som tok initiativet til dei politiske sakene som la grunnlaget for 
den koordinerande rolla fylkeskommunen har tatt i dette arbeidet, og som har følgt arbeidet tettast og 
koordinert gjennom heile jubileumsåret saman med blant andre Marius Kjørmo, Eli Lote, Paul Sedal, Svein 
Aage Knudsen og dei andre på fylkesarkivet. Fylkeskonservator Per Morten Ekerhovd for samarbeid om 
kulturminnemarkeringa og elles for gode bidrag til drøftingar om planer. I hans stab må ein også trekkje 
fram Erlend Hofstad, David Aasen Sandved, Ann Steindal, Stein Ottosen med fleire. Fylkesbiblioteket ved 
fylkesbiblioteksjef Ruth Ørnholt, Helge Skurtveit og dei andre på fylkesbiblioteket for forestillingsturneen 
med Merete Gauden. Regionalavdelinga ved direktør Bård Sandal, og Terje Inderhaug for samarbeid om 
kokkekonkurransen, internasjonal avdeling med Kathrin Jakobsen og Marit Einen for samarbeid om The 
Thing Trail. Opplæringsavdelinga ved direktør Svein Leidulf Heggheim og hans stab for formidling av 
kokkekonkurransen og sponsing av premietur til Eidsvoll for elevane som vann, engasjerte lærarar på kokk- 
og restaurantfag rundt i heile Hordaland, og særskilt Eva Danielsen og Stig Hammersland og deira elevar. 
Kommunikasjonsavdelinga ved Janne Vernø og alle i hennar stab, og særskilt Bjarte Brask Eriksen, Hilde 
Jordanger Mæland, Geir Kjetil Lien samt Per Tuv på trykkeriet. Damene i resepsjonen har vore til stor hjelp i 
det daglege, og Arne Norheim og hans stab i kantina har vore sporty leverandørar av historisk mat og 
tilrettelegging for spontane kakeselskap.   
 
Mange eksterne aktørar har bidrege direkte til samarbeidsprosjekt, og andre har igjen gjeve inspirasjon og 
bidrege til auka merksemd i jubileumsåret. Region Vest ved Arild Halvorsen i Friluftsrådet og andre i 
samarbeidsrådet i Vest for godt samarbeid om Vardebrenning for Grunnlova, samt alle born og vaksne som 
vart med til fjells. Fylkesmannen ved matattaché Gunnar Nagel Dahl, Hanne Frostad, Frank Aarebroth, 
Norsk Sjømatsenter ved Anders Isager og Alexandra Angel for kokkekonkurransen. Universitetet i Bergen 
ved prorektor Anne Lise Fimreite og særskilt Bente Krossøy og Ingunn Vie Skaare og dei andre i rektors 
stab for samarbeid gjennom heile året, og særskilt festmøte og festmiddag for Grunnlova. Bergen kommune 
ved ordførar Trude Drevland og varaordførar Tor Woldseth, byrådsleiar Ragnhild Stolt-Nielsen for 
represetasjon og vertskap for festmøte og festmiddag, og Heidi Johannesen og dei andre på ordførarens 
forkontor. Statsminister Erna Solberg for helsing til festlyden, og leiar for Stortingsbenken Øyvind 
Halleraker, Sigurd Hille for omvising på Stortinget og dei andre representantane som både representerte på 
festmøtet og som møtte elevane på tur. Nora Kiil og heile den flotte gjengen som gjennomførte 
Grunnlovsseilasen 2014. Riksantikvar Jørn Holme, Ulf Holmene, Bård Langvandslien, Jens Rytter, Atle 
Omland, Hanna Kosonen Geiran, Elin Rotevatn og andre som har bidrege i Riksantikvarens stab, og Frode 
Iversen ved Universitetet i Oslo. Tusen takk til alle førelesarane på tingstadseminaret og forfattar Runar 
Jordåen og etatleiar for Grønn Etat i Bergen kommune Sissel Lerum for taler på kulturminnemarkeringa.  
 
Ungdomsmedverknad har vore viktig, og stor takk til Anges Bernes Hoshovde, Gard Johannson, Narve 
Nilsen, Martin Blytt og alle andre engasjerte ungdomar som møtte opp på alltinget og deira sekretariat i 
høvesvis Ungdomspolitisk utval i Hordaland, Ingeborg Borgen Takle og Ungdommens Bystyre i Bergen, 
Birgitte Telgård og Camilla Jensen. Takk også til Mathias Fisher for samarbeid med BTbatt.  

I ei særstilling står innsatsen til Willy og Agnes Monsen, Christieparkens venner, som sette prikken over i-en 
i arrangementet i Christieparken.  
 
Kunstnarlege innslag har det vore mange av, og vi vil takke Vokalensemblet Skrik, The Vossarebels, 
Tertnes Skoles Musikkorps, Nygårds Bataljon, Mannskoret Arme Riddere, samt alle aktørane tilknytta Den 
Nationale Scene i produksjonen som Kulturoperatørene gjorde for det felles vertskapet for festmøtet. Ei 
særleg takk går til Merete Gauden, som har helde forestilling åleine for over 2000 born i fylket og til alle 
bibliotektilsette, lærarar og foreldre og andre som har tilrettelagt for forestillingane saman med 
fylkesbiblioteket. 
 
Matservering er også avgjerande, og vi vil takke Norsk Sjømatsenter, Engengruppen på Grand 
Selskapslokaler og særskilt tørrfiskentusiastane Atle Teige og Sigurd Ekberg for sporty innstilling til historisk 
festmeny for Hordaland, Baker Brun for skillingsbollar i Christieparken, Søtt og Salt for historisk og kortreist 
tapas på tingstadseminaret og Sandsli videregående skole si elev-verksemd som laga Kvit Dame til alle i 
fylkesadministrasjonen og til alle aktørane på kokkekonkurransen som gav smaksprøver på herleg 
kortreiste, historiske og innovative matrettar. Takk også til ei rekkje lokale produsentar og leverandørar av 
mat og drikke, og særskilt til Bergsdalstunet og Håheim Gard.   
 
Mange fleire har bidrege med entusiasme, råd og vegleiing, og særskilt sekretariatet for Grunnlovsjubileet 
på Stortinget og personar som tilrettela for ein flott tur til Eidsvoll og Stortinget. Festspillene i Bergen, folk på 
biblioteka i fylket, Bergen Kystlag, Redningskøyta og andre båtentusiastar, lyd- og lysfolk, stolleverandørar 
og andre på logistikk. Det har også vore gledeleg at kommentatorar og journalistar i aviser, radio og tv har 
også gjort sitt til at saker har nådd vidare enn det publikum som til eikvar tid kjem på tilstellingar og 
forestillingar. Det blir for mange å nemne alle, men tusen takk skal alle ha.  
 
Administrativ leiar for jubileet, fylkesarkivar Anne Aune, og prosjektkoordinator i hennar stab, Laila Melkevoll 
takkar med dette for merksemda, velviljen og entusiasmen som folk har vist oss, og avsluttar rapporten med 
eit foto teke av Ann Steindal der vi står framfor fasadebiletet i Agnes Mowinckels gate 5 som syner nettopp 
det vi har fortalt om i denne rapporten.  
 
 
 
 
07.01.2014 
Hordaland fylkeskommune  
Kultur- og idrettsavdelingar 
Fylkesarkivet 
Laila Melkevoll 


